
31 Mei 2026 
 
 

Bedieningstema vir 2026: 
GKPO saam met God op pad... 

 

Na onderbreking van die reeksprediking agv 
verlof, jeugdiens, Hemelvaart en Pinkster 
hervat ons vanoggend ons reeks preke uit 
Eksodus. Hier is die boodskappe van God aan 
ons soos wat ons terugkyk op die pad saam 
met Hom:  
  
1. Gen. 12 (Roeping en verbond met Abraham) 
God roep ons tot ‘n nuwe begin en hierdie 
roeping vra van ons volkome gehoorsaamheid 
en volle vertroue. 
 
2. Eks. 1 (Verdrukking van die volk in Egipte) 
Kyk mooi, sien raak en skep moed! God vervul 
altyd sy beloftes aan ons op die reispad - selfs 
as die pad vreemd/onseker raak. 
 
3. Eks. 2: 1 - 3 (Geboorte van Moses en 
kindermoord in Egipte) 
Tree met daadwerklike geloof op as God se pad 
moeilik en onseker word. 
 
4. Eks. 3: 1 - 3 (Die roeping van Moses by die 
brandende bos) 
Die heilige God heilig my sodat ek saam met 
Hom op pad kan wees. 
 
5. Eks. 12 (10de plaag en Paasfees en vertrek 
uit Egipte) 

Leef elke dag as nuwe mense wat saam met 
God op reis is. 
 
6. Eks. 13 en 14 (Die deurtog deur die Rietsee) 
God verander ons doodloopstraat in ‘n uitweg 
- moenie bang wees nie, vertrou op die Here. 
 
7. Eks. 19 (Eerste ontmoeting by die berg 
Horeb - verbondsluiting) 
God het jou gered en jou sy kosbare eiendom 
gemaak! Hy vra van jou ‘n antwoord met 
gehoorsaamheid. (Belydenisaflegging) 
 
8. Eks. 24 (Steeds by die berg: 
Verbondsbevestiging en gemeenskap met 
God) 
Kyk by die ete saam met God na die tekens 
van sy genadeverbond en glo! (Nagmaal) 
 
9. Eks. 32. Terwyl ons sonde ons verhouding 
met God verbreek, stuur Hy in genade ‘n 
Middelaar om versoening te bewerk. 
 
10. Eks. 33. Ons Middelaar verseker vir ons 
gebroke mense ‘n lewe en toekoms saam met 
God.  
 
Vandag:  
Nadat Moses in hf. 33 as middelaar optree en 
daar versoening kom met God, roep die Here 
Moses in hf. 34 weer terug na die top van die 
berg om die verbond te hernu. Moses moet 
weer twee plat klippe voorberei waarop die 
Here die verbondsbepalinge sal skryf. Dit is 



 2 

egter die ontmoetingswoorde van God se 
selfopenbaring wat ‘n mens aangryp!  
 
“5 Die Here het in ’n wolk afgekom en daar by 
Moses kom staan en die Naam “die Here” 
uitgeroep. 6 Terwyl Hy by Moses verbygaan, 
roep die Here: “Ek, die Here, is die 
barmhartige en genadige God, lankmoedig, 
vol liefde en trou. 7 Ek betoon my liefde aan 
geslagte en geslagte. Ek vergewe 
ongeregtigheid, oortreding en sonde, maar 
Ek spreek niemand sonder meer vry nie. Ek 
reken kinders en kleinkinders die sondes 
van vaders toe selfs tot in die derde en 
vierde geslag.” 
 
Wanneer ons hierdie selfopenbaring van God 
hoor, dan besef ons: dit is slegs op grond van 
die feit van wie God is, sy wese en karakter, dat 
versoening enigsins kon plaasvind. Nie die 
sondaar-mens of die middelaar-mens kan met 
God versoen word, as God nie is Wie Hy is nie! 
Maar jy kom ook onder die indruk van die erns 
waarmee God my en jou verantwoordelikheid 
aanspreek.  
 
Hoe wonderlik is dit om saam met God op pad 
te wees… 
 

09:30 OGGENDEREDIENS: Ds. Piet  
 

Tema: Die Here is …! Dankie Here dat U is 
Wie U is!   

  

Lofsang ter voorbereiding van die erediens 
Lied 197: 1,2;  Lied 334: 1,2 
 

God en ons ontmoet mekaar 
Intreelied: Sb. 1-10:1; Votum; Seën; Loflied  
Ps. 150 - 1:1,2;  Geloofsbelydenis: NGB Art 1. 
  
Ons verootmoedig ons voor God 
Wet uit Eksodus 34: 11 - 28;  Sing as antwoord 
op die wet: Ps. 103-2: 3,4 ; Gebed deur Carina 
Coetsee. 
  

God bedien aan ons sy Woord en ons 
ontvang dit aktief in geloof 
Skriflesing: Eksodus 34: 1 - 12;  
Teksverse: Eksodus 34: 5 - 7; 

Sing Ps. 118-2: 1 (kinders gaan na hulle 
bediening); Woordverkondiging. 
  

Ons antwoord op die Woordbediening 
Sing Ps. 86-1: 3,8; Gebed; Diens van 
Barmhartigheid (Diakonie - Groot boks en 
Emeritusfonds - Klein boks); Sing Ps. 145-1: 
1,2,3,4,5; Seën; Amenlied: Sb. 13-2. 
  

 GROEPBEDIENING 
Kleingroepe kom vanaand bymekaar soos 

gereël. Gespreksriglyne is na al die 
kleingroepleiers gestuur. 

 

 
GEBEDSRIGLYN  

Hemelse Vader, 

Here, ons kom vandag voor U met groot 
eerbied in ons harte. Dankie dat U Uself aan 
ons bekendmaak. Ons as gemeente roep: 
Dankie Here, dat U is wie U is. 

Here, ons loof U dat U ‘n liefdevolle en 
genadige God is. Dankie dat U lankmoedig is, 
vol liefde en trou. Ons bely dat ons dikwels 
struikel en, net soos U volk van ouds, 
hardkoppig kan wees. Tog hardloop ons nie 
weg van U af nie, maar ons buig in eerbied voor 
U. Dankie dat U liefde oor geslagte heen strek 
en dat U vergifnis skenk vir ons oortredings en 
sonde. 

Ons dank U vir U regverdigheid en U 
heiligheid. Here, dankie dat U nie die sonde 
sommer net laat begaan nie, maar dat U ons in 
U liefde rig en lei. 

Vader, ons bid soos wat Moses ook gebid het: 
Moet asseblief nie van ons af wegtrek nie. 
Loop voor ons uit in hierdie wêreld. Vergewe 
ons ongeregtigheid en maak ons opnuut 
bewus daarvan dat ons U volk is—U kosbare 
eiendom. 

Dankie vir die verbond wat U met ons het, en 
dat U vandag nog magtige dade in ons lewens 
doen. Help ons om gehoorsaam te wees aan U 
woorde en om nie kompromieë te maak met 
die dinge wat ons van U af weglok nie. 

U is die Here, die Ewige Ek Is, en aan U behoort 
al die eer, die lof en die aanbidding, nou en tot 
in ewigheid. 

Amen. 

MEELEWING 

● Rieëtte Venter het die afgelope week in die 
vleissaal gegly en geval en ‘n been in haar 
elmboog gebreek. Sy ondergaan 
Woensdag ‘n operasie in Medikliniek om 
die breuk te herstel.  

● Ons dra al ons leerders en studente aan die 
Here op wat in hierdie dae met eksamens 
besig is of eersdaags daarmee gaan begin.  

 

ONS BID DIE HERE OM GENESING EN 
UITKOMS VIR AL ONS LIDMATE WAT 

DEUR SIEKTE EN BEPROEWING GAAN.  
 

ONS VRA VOORBIDDING VIR DIE 
VOLGENDE LIDMATE WAT SUKKEL MET 

VOLGEHOUE SIEKTE OF SWAK 
GESONDHEID 

 

Estette Bredenkamp, Kitty Kruger, Bettie 
Niemand, Rita Schutte, Elma Leijenaar, Emily 
Hefer, Jaap van der Walt, Evelyn Schutte en 
Chris Storm. 
 

ONS GROET 
Elizbé van der Linde wat met attestaat na GK 
Kuruman vertrek. 
 
 

BEDIENINGE VAN HIERDIE WEEK   
 

Vandag  
09:00 Gebedsgroep 
09:30 Oggenderediens 
          Kleuterbediening en  
          Gr. 1-4 Kinderbegeleiding 
          Katkisasie, les 14 
          Koffie en Tee 
Geen Hoërskooljeug koffiekuier - afgesluit vir  
          die kwartaal.  
Kleingroepbedieninge 
 

Maandag 
18:00 Oosdopperfees: Evaluering 
 

Dinsdag 
18:00 Kategete en ouertoerusting:  
          Dr. Hannelie Yates 
Geen Katkisasie - afgesluit vir die kwartaal. 
 

Woensdag 
09:30 Bybelstudie 
17:45 Bybelstudie: Studente en jong  
          werkendes    
Geen Katkisasie - afgesluit vir die kwartaal 
 

Donderdag  
17:30 GriefShare 
18:00 Ouderlinge: Blokvergadering - alle  
          blokke saam. 
 

Sondag 
Ouderlingevergadering na aanddiens 
 
  

AFKONDIGINGS 
 

● Liefdegawes vandag: Diakonie (Groot boks) 
en Emeritusfonds (Klein boks),  Zapper-
betaalmetode beskikbaar.  

● Gawes volgende Sondag by die deure vir 
die Emeritusfonds. 

● Diensbeurt: Groep 32 en 33. 
 

OPROEP TOT DAG VAN 
VEROOTMOEDIGING  

(KERKORDE, ART. 66) 
 

Klassis Potchefstroom het met die laaste sitting 
twee versoeke tot ’n dag van Verootmoediging 
ontvang. Die versoeke is gerig deur die 
Gereformeerde Kerke Jeffreysbaai en 
Wolmaransstad. Klassis Potchefstroom het as 
volg oor die versoeke besluit:  
“Klassis Potchefstroom (besluit) dat ’n dag 
van verootmoediging en gebed op Sondag 
31 Mei uitgeroep word.  
Die volgende omstandighede word as 
motivering vir hierdie dag van verootmoediging 
en gebed gegee: 
1. In die lig van die besluit van die Algemene 
Sinode van 2026 oor die onderwerp van VIDA, 
word spanning en verdeeldheid binne die 
GKSA ervaar.  
2. Die krisis van stygende lewenskoste as 
gevolg van die oorlog in die Midde-Ooste, 

asook die wydverspreide en voortgaande 
uitbreking van bek-en-klouseer, tesame met die 
gevolge van onlangse streeksrampe soos 
vloede en veldbrande.  
3. Die ellende wat veroorsaak word deur 
volgehoue korrupsie en misdaad, veral soos dit 
aan die lig kom binne die Suid-Afrikaanse 
Polisiediens, in die lig van die Skriftuurlike 
belofte dat wetsgehoorsame burgers nie die 
owerhede hoef te vrees nie (Rom. 13)”  
Ryke seën word u in u koninkrykswerk 
toegebid.  
Ds. J.C. van Dyk 
 

TOERUSTING VIR KATEGETE EN ALLE 
OUERS 

 

Eerskomende Dinsdagaand om 18:00. Ons 
nooi al ons ouers asook enige ander lidmate 
wat sou belangstel uit na ‘n 
toerustingsgeleentheid saam met ons kategete.  
Dr. Hannelie Yates van die Fakulteit Teologie 
aan die NWU kom rus ons toe oor die 
geestelike ontwikkelingsfases van kinders 
(gr. 1 tot gr. 11). Elke ouer sal ook baie baat kan 
vind by hierdie toerusting.  
 
 

VERJAARSDAE 
 

Baie geluk aan almal wat DV hierdie week 
verjaar! 

 

Sondag, 31 Mei 
Jbr Christiaan Alberts 
 

Dinsdag, 2 Junie 
Br Johan du Plessis * 
Br Chris Hattingh * 
Sr ShiyrYahh Smit 
 

Woensdag, 3 Junie 
Jbr Sheehan vd Walt 
 

Donderdag, 4 Junie 
Sr Ia Esterhuizen * 
Sr Nelie Jordaan * 
 

Saterdag, 6 Junie 
Jbr Andrich Greyling 
Br Leonard Haasbroek 
Sr Anneke Steenkamp 

DANKBAARHEIDSFEES / 50 (55) JAAR 
BESTAANSVIERING 

 

 
OOSDOPPERFEES: BAIE DANKIE 

 

Ons is baie dankbaar teenoor die Here vir ‘n 
baie mooi Oosdopperfees. Baie dankie aan 
Hestie en haar span vir die beplanning en 
leiding neem. Baie dankie aan alle lidmate wat 
gawes geskenk het en wat hard gewerk het. Dit 
was baie lekker om so saam te werk en saam 
te kuier.  
 

VAN ONS DIAKONIE:  
DRINGEND HULP BENODIG 

 

Baie dankie vir die skenkings van dogtertjie- en 
babklere wat ons reeds ontvang het om hierdie 
gesin te help! Ons benodig nog medium-
grootte klere vir die seun in Gr 8. As enigeen 
dalk klere het waarmee ons hulle kan help, sal 
ons dit baie waardeer. Kontak direk vir tannie 
Anna - 082 765 9813 om skenkings te maak.  

 

 
BAIE DANKIE!  

  

‘n Groot dankie aan die Susters van ons 
gemeente wat so gereeld vir elkeen van ons 
wat 80 jaar en ouer is ‘n geskenk te gee. Vir 
ons 80-plussers is dit telkens wanneer ons 
verjaar so ‘n aangename verrassing.  
  
Ek neem die vrymoedigheid om namens ons 
wat so bevoorreg is om aan die ontvangkant te 
wees, vir die Susters baie dankie te sê, asook 
vir Em Volschenk wat verantwoordelik is vir die 

aankoop en aflewering van hierdie 
verassingspakkkies. Ons waardeer dit opreg!  
Ds. Pieter van der Walt 

 
GKSA-NUUS 

Beroep aanvaar 
Proponent ER (Eugene) du Plessis na GK 
Kuruman. 
 

 

ALGEMENE INLIGTING 
BETALINGS OP VERSKILLENDE 

REKENINGE 
(ONTHOU OM ALTYD AAN TE DUI 

WAARVOOR DIE BETALING GAAN) 
 

Die Diakonie, Kerkraad en Susters het nou elk 
hul eie QR-Kodes om te gebruik.  
Die Diakonie en Kerkraad se ABSA- rekeninge 
gebruik die “Zapper”-app wat afgelaai word op 
jou selfoon om hierdie QR-simbole te kan 
skandeer en jou betalings te maak.  
Die Susters se FNB-rekening is aan die “Scan 
to pay”-app gekoppel wat op jou selfoon 
afgelaai word om die QR-simbool te kan 
skandeer.  
 
LIEFDEGAWES VIR BARMHARTIGHEID 
(DIAKONIE) 
Hierdie QR-simboolkode is gekoppel aan die 
Diakonie se rekening en slegs bydraes vir 
Barmhartigheid/Kollekte kan daarmee gemaak 
word - geen ander 
betalings aan die 
Diakonie of kerkraad 
nie.  
 
 
 
 
 
 

 

 
 
 
 
 
 

KERKRAAD: ZAPPER – QR KODE 
(OUDERLINGE) 

Hierdie QR-simboolkode is gekoppel aan die 
Kerkraad se 
rekening. Alle 
maandelikse 
dankoffers, ramings 
of donasies vir 
projekte kan in 
hierdie rekening 
gedoen word. 

 
 

SUSTERS: “SCAN TO PAY”–  

FNB QR-KODE 

Slegs vir elektroniese 
inbetalings aan die 
Susters. Dui asb. net 
vir ons aan waarvoor 
jy bydra: Jaarlikse 
sustersbydrae / 
Blikkies-warmharte / 
Kansa / Donasies. 

 
 

 

BANKBESONDERHEDE 
 

Geref. Kerk Potchefstroom-Oos (Kerkraad) 
ABSA, Tjekrek: 670 340 066 
 

Diakonie 
ABSA, Tjekrek: 670 280 160 
 

Susters 
FNB, Tjekrek: 631 043 29130 

 
 

KONTAKBESONDERHEDE 
 
Ds. Piet:    082 779 1237    
Hulpdiens: Ds. Pieter vd Walt – 082 851 3637 
                  Ds. Daan Bakker - 082 829 8456 
Kerkkantoor: Adele – 067 713 2332 
Koster: Dawie v Zyl –  082 774 7936 

SUSTERS
P S A L M  4 6 : 5 .

“G O D  I S  I N  H A A R  M I D D E ,  S Y  S A L  N I E  W A N K E L  N I E .  G O D  S A L  H A A R  H E L P  W A N N E E R  
D I E  O G G E N D  A A N B R E E K . ”

 

 
 

TEESKINK-GELEENTHEID 
 

Tee, koffie en sap word vandag na die oggenddiens in die Skuur bedien. 
  

Baie dankie aan groepsusters en hul groepe wat vandag hiermee help: 
 

Ria Robberts en groep 10, Chanelle v As en groep 18, Marna Naudé en groep 19, asook Marisa 
de Wet en groep 28. 
 

SUSTERSBYDRAE 
 

Die susters se fondse word uit elke suster se vrywillige bydrae (R150 per jaar) verkry, asook uit die fondse  
wat tydens fondsinsamelingsgeleenthede geïn word. Hierdie geld word gebruik om 
na minderbevoorregtes uit te reik en daar word jaarliks aan verskillende 
verdienstelike instansies, donasies gegee. 
  

Daar is koevertjies vir hierdie bydraes in die voorportaal van die kerk (in die 
poshokkies) beskikbaar. Die suster wat nie eenmalig kan bydra nie, het dan die 
geleentheid om elke maand ‘n geldjie in haar koevert weg te sit en later deur die jaar in te handig. Dankie 
vir die susters wat op gereelde basis ‘n bydrae vir hierdie werk gee. 
 

BANKBESONDERHEDE:  FNB, Tjekrek: 631 043 29130 
 

KWARTAALPROGRAM 

 

BAIE DANKIE AAN ONS BORG DIE WEEK! 
 

 

 

TWEEDE KWARTAAL 

DATUM DAG TYD WIE WAT 

7 Junie Sondag 18:00 Blok A Ouderlingverversings 

21 Junie Sondag 12:00 Blok D Nagmaalete 


